
SAÚDO DO ALCALDE
Queridos veciños, veciñas e visitantes:

Un ano máis a vila de Castroverde celebra as súas festas patronais en
honor ao Santiago Apóstolo.

Estes catro días de celebración
veñen acompañados de numerosas
actividades: verbenas con grandes
orquestras, charangas, grupos de
música tradicional, actividades
deportivas, festa infantil, etc. como
vedes foron pensadas para todos os
públicos, co obxectivo dinamizar o
noso Concello creando harmonía,
convivencia e por suposto diversión.

Quero facer un agradecemento
expreso a todos os rapaces que
forman parte da Comisión de Festas,
porque grazas ao seu traballo,
esforzo e dedicación podemos

desfrutar outro ano máis delas, por iso o meu máis sincero e amplo
recoñecemento pola labor feita.
Dende o Concello colaboramos coa Comisión facendo un importante
esforzo económico para que estas festas sigan estando á altura do que
se merecen, non esquecéndome tamén das colaboracións feitas polos
veciños e veciñas, asociacións, empresas e institucións, entre todos
facemos que estas festas sexan unha realidade. 

Pero sen dúbida algunha, as festas, ó fin e ó cabo facédelas vós, sen a
vosa presencia, a de amigos, familiares, visitantes... non hai festas, así pois,
anímovos a que participedes nelas.

Aproveito a ocasión tamén para dar a benvida a cantos veciños se
incorporaron á nosa localidade estes últimos tempos, sen esquecernos
dos que xa non se encontran entre nos, pero a diario os recordamos.

En nome da Corporación Municipal que presido, e no meu, invítovos a
que nos acompañedes e desfrutedes destas fermosas festas.

Un saúdo e boas festas do Santiago Apóstolo!

SEMPRE CASTROVERDE!

O Alcalde,

Asdo.: Xosé María Arias Fernández

SAÚDO DA COMISIÓN

Estimados veciños, veciñas, colaboradores, amigos e amigas:

Pola nosa parte e por sétimo ano consecutivo (xa dende o ano 2018),
non temos palabras para definir como nos sentimos de agradecidos
cara a vós, a colaboración vosa foi plena unha vez máis, e é algo do cal
podemos estar máis que orgullosos. Moitas grazas por todo
Castroverde, de corazón, grazas, sen vós isto non sería posible.

Queremos destacar especialmente a aqueles que dedicaron horas
extra do seu tempo e recursos para garantir que todos gozásemos de
momentos inesquecibles. A súa xenerosidade e compromiso son un
verdadeiro exemplo do que significa ser unha vila unida.

As festas patronais non só son unha oportunidade para celebrar as
nosas tradicións, senón tamén para fortalecer os lazos que nos unen
como veciñ@s e amig@s. Coma sempre, grazas a todos vós, temos a
oportunidade de poder crear recordos que permanecerán nos nosos
corazóns por moito tempo.

Son moitas as cousas que se leva un durante as festas do Santiago
Apóstolo, pero podedes estar seguros de que non hai mellor
satisfacción que vervos a todos vós gozar delas. As festividades é algo
innato da nosa cultura galega (que seríamos sen as festas!) e cremos
que temos que facer todo o posible para non perder ese costume.

Esperamos que este #SantiagoCv24, o cal vén máis cargado ca nunca,
sexa do voso agrado, e cumpra con todas as expectativas. E recordade,
non todos os días son de festa.

Moi boas felices festas do Santiago Apóstolo, vémonos no campo 😊!

GRAZAS

Asdo.: Comisión de Festas do Santiago Apóstolo ‘24  de Castroverde

PROGRAMA · I

MÉRCORES 24 · DÍA GRANDE
23:30 H. Festa e verbena co grupo D’CANO e a orquestra LA

MISIÓN de Madrid, no campo da festa.

02:30 H. Actuación de HERMO DISCO TRUCK.

PROGRAMA · II

XOVES 25 · DÍA DO PATRÓN
13:30 H. Misa solemne e procesión, na igrexa parroquial.

14:30 H. Sesión vermú coa orquestra ESTELAMAR, no campo da
festa.

19:30 H. Actuación da MEKÁNIKA ROLLING BAND polos bares
do pobo (Programa “Xunt@s polo serán” da Área de
Cultura da Deputación de Lugo).

23:00 H. Festa e verbena coa orquestra ESTELAMAR, no campo
da festa.

01:00 H. Dende a República Dominicana, concerto dun dos
mellores grupos de bachata de Europa, o grupo EXTRA.

02:30 H. Actuación de HERMO DISCO TRUCK.

PROGRAMA · III

VENRES 26 · DÍA DA ORIENTACIÓN
14:00 H. Sesión vermú co grupo FÉNIX, no campo da festa.

17:00 H. Proba de orientación “ORIENTBIRRING” na praza do
concello.

19:00 H. Actuación da charanga FUEGO STREET BAND polos
bares do pobo.

23:30 H. Festa e verbena co grupo FÉNIX e coa orquestra LA 
FÓRMULA. 

PROGRAMA · IV

SÁBADO 27 · DÍA DO NENO E FOLIADA

20:00 H. Comezo dos cantos de taberna, nos cales contaremos
cos seguintes grupos:

13:00 H. Pasarrúas do grupo tradicional ANTARUXAS e
SORTEIROS da Fonsagrada (Programa “Tradigalu” da
Área de Cultura da Deputación de Lugo).

17:00 H. Xogos infantís na praza do concello.

TRASDALOMBA · Castroverde

PROGRAMA · V

SÁBADO 27 · DÍA DO NENO E FOLIADA

AIRIÑOS DO NEIRA · Baralla

TOXO QUEIMADO · Baleira

OS DO 13 · Lugo

PARROQUIA MES DÍAS PATRÓN/ONA

REBORDAOS Maio 3 e 4 San Xurxo

SOUTO DE TORRES Maio 26 Virxe dos Milagros

BARREDO Xuño 8 San Antonio

FRANCELOS Xuño 23 San Xoán

SERÉS Xullo 5 e 6 San Pedro

A MEDA Xullo 13 Santiago Apóstolo

PÁRAMO Xullo 13 San Miguel

PENA Xullo 20 Santa Mª Magdalena

CASTROVERDE Xullo 24 ó 27 Santiago Apóstolo

VILABADE Agosto 3 e 4 Virxe do Carme

*VILAR DE CÁS Agosto 15 A Nosa Señora

*PUMAREGA Agosto 17 e 18 Santa Cristina e Santa Mariña

*TÓRDEA Agosto 24 e 25 San Roque e Santo Tomás

SAN PAIO Agosto 31 San Ramón

MIRANDELA Setembro 1 Santo Cristo

OUTEIRO Setembro 7 e 8 Ecce Homo

MONTECUBEIRO Setembro 13 e 14 San Cibrao e Ecche Homo

ESPASANDE Setembro 21 e 22 Virxe das Angustias

*SAN MIGUEL Setembro 28 Arcanxo San Miguel

FURÍS Outubro 5 Virxe do Rosario

*ESPASANDE Decembro 7 Santa Lucía

CASTROVERDE Decembro 21 Festa da Xuventude

FESTAS PATRONAIS DO CONCELLO DE CASTROVERDE

* Indica que a festa non está confirmada. A data establecida é meramente unha
aproximación.

Outras festas que levan anos sen facerse: San Julián de Pereiramá (Virxe das
Ermitas), Masoucos (Virxe do Bo Consello), San Cosme de Barreiros, Cobelas (San
Miguel, San Antonio, Virxe do Rosario), Vilalle (San Pedro), Agustín (A Nosa Señora),
Frairía (Virxe das Dores), Uriz (Santa María),  Riomol (San Roque) e Miranda entre
outras.

Se botas algunha de menos, podes escribirnos a info@festascastroverde.gal.



César Gonzalves Pereira @cesar.gonzalvespereira Director Maderquinte S.L
César Gonzalves Pereira @cesar.gonzalvespereira Director Maderquinte S.L

ESCOITANDO A VILA · I

Conchita Domínguez Santiso
Xubilada

Botas algo de menos no programa, algo que cres que
quedaría ben?
A verdade non boto nada de menos, penso que hai actividades
para todo o mundo. 

Que é o máis destacarías das festas, co que máis te quedas,
o que máis ilusión che fai?
Como persoa maior que son quédome coa misa, procesión e
sesión vermú do día do Apóstolo que inclúe todo, coro, himno
galego e moita xente.

Como cres que inflúe a festa na vila, canto impacto pode
ter?
Estás festas sempre traían xente, gustaban moito, tiveron algo
de decadencia pero volveron a renacer e estamos
supercontentos con todos os que colaboran, sobre todo coa
comisión que o fai moi ben, todo o ano preparando cousas, que
si tute, lotería, cena baile, etc.

Cres que é importante que haxa unhas festas a altura, pero
ata que nivel?
Penso que o nivel que teñen é suficiente. Hai actividades para
nenos, música para a xuventude e tamén para os maiores.
Tampouco creo que faga falta moito máis, Dan moito traballo e
cansa un.

Que é para ti Castroverde?
TODO.

Que son para ti as festas do Santiago,
como o vives?
Con moita ilusión porque as recordo
dende nena, e algún ano que non as
houbo ou non as celebramos por
motivos persoais séntese pena.

ESCOITANDO A VILA · II

Botas algo de menos no programa, algo que cres que
quedaría ben?
A verdade que non boto nada de menos pero creo que
quedaría ben un torneo de 3 en raia.

Como cres que inflúe a festa na vila, canto impacto pode
ter?
Inflúe con alegría e diversión na xente. Ten bastante impacto
económico. 

Cres que é importante que haxa unhas festas a altura, pero
ata que nivel?
Si pero tampouco pasarse.

Que é para ti Castroverde?
É a vila onde nacín e gústame moito Castroverde.

Alejandro Trashorras Álvarez
Xuventude de Castroverde

Que son para ti as festas do Santiago,
como o vives?
Unha festa moi importante porque é a
festa do meu pobo.
Vívoa xogando cos meus amigos e
gozando das atraccións. Gústame
moito participar no orientibirring con
meu primo.

ESCOITANDO A VILA · III

Botas algo de menos no programa, algo que cres que quedaría
ben?
Eu como vello que son boto de menos dúas cousas: unha banda
de música e unha festa para os maiores pola tardiña nun dos días.

Que é o máis destacarías das festas, co que máis te quedas, o
que máis ilusión che fai?
Destacarei o moito traballo da comisión, o bo programa musical, a
alegría que dan as charangas. A miña maior ilusión é a xuntanza
coa familia, cos amigos e ver a alegría da xente neses días.

Como cres que inflúe a festa na vila, canto impacto pode ter?
Dicíase antes que a festa era boa para sacar as telas de araña, iso
aplicado ó mundo actual convértese nun importante pulo
económico e de movemento social, non so para a vila, senón
tamén para todo o concello na súa vertente social.

Cres que é importante que haxa unhas festas a altura, pero ata
que nivel?
Sempre é bo e importante que se celebren as festas. A altura das
celebracións virá motivada polo aspecto económico. Nunha festa
de hoxe os gastos son abondosos, resultando difícil equilibrar
presuposto e gasto, o que implica moita dedicación e algunhas
dores de cabeza polo que a altura terá que ser axustada. Non se
pode alcanzar moitas veces o desexado nivel pero as cousas son
como son e non vale dar voltas.

Que é para ti Castroverde?
É o meu pobo, o meu anceio, a miña boa parte da vida con
virtudes, moitas, con defectos, moitos pero queréndoo como pobo
e perdoándoo como soporte da miña e doutras vidas.

Manuel Ferreiro García
Xubilado

Que son para ti as festas do Santiago,
como o vives?
Son as festas do pobo, días de ledicia,
diversión, recordos e para os da
comisión de nervios e inquedanza para
ver o resultado do seu moito traballo.
Na nosa casa día de xuntanza.

ESCOITANDO A VILA · IV

Botas algo de menos no programa, algo que cres que quedaría ben?
A ruta BTT púxome a mel nos beizos dun vermú no noso Castelo. Creo
que é algo que a todo o mundo lle encantaría. Tiven unha sensación tan
agradable alí, que me encantaría para un día das festas.

Que é o máis destacarías das festas, co que máis te quedas, o que
máis ilusión che fai?
Sen lugar a dúbidas, o charangueo do Santiago. É algo tan bonito polas
rúas do pobo que me chifla. Ver como todo o mundo baila ó son das
charangas e as seguen pola vila, éncheme de ledicia.

Como cres que inflúe a festa na vila, canto impacto pode ter?
Teño moitos coñecidos que están parte do ano preguntando: que vén
este ano ó Santiago, cantos días...? E iso é porque, ano tras ano,
cúmprense as expectativas de toda a xente que nos visita. Aínda que
non estou na comisión, para min é un orgullo moi grande ver como
medran as festas e como uns amigos fan algo desinteresadamente
polo pobo sen ningún ánimo de lucro. Só espero que todos os veciños
de Castroverde estean tamén orgullosos por isto.

Cres que é importante que haxa unhas festas a altura, pero ata que
nivel?
As festas a altura fanas toda a xente que nos visitan todos os días, non
só unha orquestra con renome. Realmente, para min, é máis especial
un día con orquestras medianas e non con París de Noia ou Panorama,
por ex. A xente que vén a Castroverde as festas repite, e iso é signo de
que son das boas festas da rodeada.

Que é para ti Castroverde?
FOGAR, é o meu pobo, é o meu reseteo. Nese sitio onde, vivas ou non
nel, sempre es ben recibido. Todo o mundo ten uns valores moi
familiares, aínda que sempre haxa cotilleos jajajaja. Eu non o cambio
por nada e estou moi orgullosa de ser de Castroverde.

Begoña Toimil Pereira
Técnica de software

Que son para ti as festas do Santiago,
como o vives?
Son as FESTAS máis esperadas do verán,
é unha semana que me produce
nerviosismo e alegría ó mesmo tempo.
Sempre compartidas con amigos
recentes e os de sempre. E este ano, por
1ª vez dende os 20, estou de vacacións,
polo que espero gozalas como nunca.

CASTROVERDE NO MUNDO DO RALLY · II

Antonio Fernández Valcárcel
Director Oregón Carpinteiros

Como chegas ós rallyes, de onde vén
esa paixón?
Dende pequeno sempre me gustou a
velocidade, por iso cando fun ver os
primeiros rallyes xa me engancharon, o
que non contaba daquelas ela poder
correr, empecei de copiloto durante 10
anos ata que cambiei o asento do lado.

Cal é o teu obxectivo principal no mundo do rally?
Divertirme ó máximo posible co meu equipo que ao final é o
importante dado que neste deporte nunca vas chegar a vivir del,
sempre facéndoo da maneira máis profesional e competitiva
posible.

Como levas o tema de reunir o presuposto necesario para levar
a cabo a tempada?
É complicado dado que corremos nun coche con unhas
prestacións boas, entón o mantemento tamén é caro, pero a
verdade que teño uns fieis patrocinadores que practicamente
levan comigo dende que empecei a correr de piloto fai 11 anos, e
grazas a eles podemos seguir competindo a este nivel.

O mellor resultado, o rally máis especial, cal?
Un par de carreiras que gañamos, unha o ano pasado en León e
outra este ano en Ourense. E o mais especial foi no ano 2018 un
terceiro posto no rally San Froilán polo nivel de pilotos e coches
que ten o campionato galego.

En outubro volve de novo o rally San Froilán, verémolo polos
tramos?
Si, estamos seguindo o campionato galego de rallyes e rallysprint
polo tanto, senón cambia nada estaremos no rally San Froilán.

CASTROVERDE NO MUNDO DO RALLY · I

Por último, gústanlle as festas de Castroverde, con que te
quedas delas?
Temos gozado moito nelas. O que máis me gusta é o tema das
charangas andando polos bares do pobo e facendo partícipe a
todos os veciños. Quero agradecer a comisión que se puxo en
contacto comigo para dar un pouco de visibilidade dos nosos
proxectos.

CASTROVERDE NO MUNDO DO RALLY · IV

Francisco López Rivas
Encargado Serra Alimentación
3x Campión de España PRE-81
Campión Rally Chimay ‘23 (Bélxica)

Como chegas ós rallyes, de onde vén
esa paixón?
Fun afeccionado toda a vida, xa dende
pequeniño. O feito de que en Castroverde
houbera unha gran afección ás carreiras
e creo que sobre todo grazas a unha 

CASTROVERDE NO MUNDO DO RALLY · III

En outubro volve de novo o rally San Froilán, verémolo polos
tramos?
É unha rally que o corremos poucas veces, xa que estamos sempre
centrados no CERVH, pero si que algún ano volverei, pola afección,
polos patrocinios, pero bueno, sempre hai un número moi alto de
participantes e case sempre saímos con números moi altos o que
fai que teñamos algún problema durante os tramos e é algo que
non nos anima moito.

Por último, gústanlle as festas de Castroverde, con que te
quedas delas?
Dende que se formou a comisión actual estamos tendo unhas
festas impresionantes, había tempo que non vía festas tan boas e
como non, sempre gozamos delas da mellor maneira, a tope! Un
saúdo e moitas grazas, seguide traballando con moita ilusión para
o ano que vén.

persoa que xa non está con nós, que empezara nas asistencias con
Pedro Burgo. Por ese motivo, os de Castroverde aínda nos
enganchamos máis as carreiras.
Así foi que, o primeiro piloto local, alcumado “Panizzi” comezou a
competir nos rallyes. Isto fixo que empezaramos a ir nas asistencias
e coñecer este mundo un pouquiño máis de cerca.
Logo, como sempre fun un gran apaixonado dos coches/rallyes
antigos e a miña ilusión sempre era ter un Escort, fíxenme con un.
En principio ía a ser un coche de calle pero pouco a pouco fómolo
mellorando ata o día de hoxe, sendo un Ford Escort MKI Grupo 4.

Cal é o teu obxectivo principal no mundo do rally?
A verdade que xa non contaba ter os campionatos que temos, pero
o gran obxectivo sería chegar a gañar un campionato de Europa,
aínda que actualmente está complicado por tempo e presuposto,
pero nunca se pode perder a esperanza.

Como levas o tema de reunir o presuposto necesario para levar a
cabo a tempada?
Un dos grandes problemas dos rallyes sempre foron os
presupostos, pero grazas a algunha empresa que xa leva tempo
con nós, máis o apoio da empresa familiar danos para poder
participar en 4-5 carreiras ó ano.

O mellor resultado, o rally máis especial, cal?
Todos os resultados, cando saen ben as cousas, sempre son unha
alegría, pero se teño que quedarme con un, quédome co rally de
Chimay (Bélxica), xa que foi unha aventura totalmente diferente e
foi moi especial poder ganar alí e ademais non o esperaba para
nada. É a nai dos Escort.

CASTROVERDE NO MUNDO DO RALLY · V

levaban, non me perdía unha. Entón, cando tiven a oportunidade,
en concreto, en 2006 no rally de Narón debutei. 
Tamén teño que dicir, que daquela corría Alberto López Belón e
fixabámonos na súa andadura deportiva, xa que era a referencia.

Cal é o teu obxectivo principal no mundo do rally?
Ser o máis competitivo posible e gozalo. Actualmente, os anos xa
foron pasando e xa non hai moito máis que pedir, con poñer o
casco en data sinaladas xa me dou por contento.

Como levas o tema de reunir o presuposto necesario para levar
a cabo a tempada?
O presuposto neste momento para as poucas probas que facemos
asúmeno os negocios familiares que temos, de aí sae todo. 
En épocas teño xuntado grazas as axudas de empresas das cales
estarei sempre moi agradecido.

O mellor resultado, o rally máis especial, cal?
Sen dúbida o rally máis especial é o noso San Froilán, e moitos
anos tamén foi o de Narón e o de Lalín (rally do Cocido), teño
gozado moito neles pero hoxe quédome co San Froilán.
O mellor resultado que teño na miña traxectoria deportiva é un
quinto posto da xeral dun rally San Froilán.  Un ano teño ido cuarto
pero tivera que abandonar no enlace para o tramo de Pol.

En outubro volve de novo o rally San Froilán, verémolo polos
tramos?
O ano pasado para o rally San Froilán alugaramos un Skoda Rally 2,
deixando o noso EVO aparcado no garaxe. Pese a non ter case
toma de contacto con el, puidemos facer un gran papel.

CASTROVERDE NO MUNDO DO RALLY · VI

No último tramo do rally chegaramos a ir rodando cuartos da xeral.
A idea deste ano é volver a alugalo se podemos. A experiencia de
saír ós tramos nese coche é o máximo.

Cesar Gonzalves Pereira
Director Maderquinte S.L

Como chegas ós rallyes, de onde vén esa
paixón?
A miña chegada a este mundillo,
principalmente débese porque no ano
1999 fun ver un tramo do rally San Froilán a
Rioxoan e aquel día xa vin convencido que
cando cumprira a maioría de idade sería
piloto de rallyes. A partir de aí, sendo un
adolescente ía a todas as probas que me

Por último, gústanlle as festas de Castroverde, con que te
quedas delas?
As festas de castroverde para min sempre foron moi especiais.
Este ano, en xaneiro comecei a ser un veciño máis da vila, polo que
estas festas van a ter un motivo especial aínda que xa antes as
gozaba como as mellores festas da rodeada.

UBICACIÓN DO CAMPO DA FESTA

LOCALIZACIÓN
Rúa do Alcalde Xetas, 27120, Castroverde (Lugo)

COMO CHEGAR
Pola estrada LU-530 de Lugo á Fonsagrada ou pola DP-1611

HORARIOS DO BUS DE LIÑA

HISTORIA A FORTALEZA DE CASTROVERDE

Seguindo as pautas comúns á arquitectura militar da época no
occidente de Europa, a súa fábrica ocupa un dobre recinto defensivo
de dúas hectáreas con forma rectangular sobre a plataforma circular
do castro e está presidida pola torre da homenaxe de 20 metros de
altura con cinco andares e rodeada por dúas cercas amuralladas, con
seteiras e adarve ou paseo de rolda, incluíndo patios de armas e de
honra, foso exterior de 3'5 metros de ancho, torreóns circulares nos
recantos, ameas saíntes e garitas voadas, rampa de entrada con ponte
levadiza, así como un artístico alxibe ou cisterna abovedada que se
sitúa sobre a Croa do castro en dirección norte, con acuedutos da
auga e pasadizos soterrados para as distintas dependencias da
fortaleza. Tamén formaron parte deste conxunto, a necrópole, unha
segunda torre, a capela da Virxe do Castelo, un hospital e outras
edificacións anexas.

Durante as revoltas irmandiñas (1467-69), o castelo foi expropiado e
posto ao mando de oficiais leais á Santa Hirmandade, o que impediu a
súa destrución. O primeiro "Señor de Castro Verde e Luaces" foi Alonso
de Castro, ao que seguirían varias xeracións da liñaxe dos Castro de
Lemos até a súa venda en 1503 a Lope Osorio de Moscoso, incluíndo
400 vasalos do seu alfoz, para dar paso á poderosa familia de Altamira
cuxo escudo de 1790 aínda campea
sobre unha casa da Praza do Rolo extramuros.

A Fortaleza é o gran símbolo do prestixio de Castroverde no período
medieval e mesmo protagonizou a primeira novela histórica de Benito
Vicetto, titulada "El Caballero Verde (1844).

Antigamente chamada "Torre de
Mirafermosa”, é o castelo medieval sobre o
que o Conde de Trastámara, don Fadrique
Enríquez de Castro, fundou o prestixioso
señorío de Castro Verde e Terra de Luaces
en 1418, concentrando a súa xurisdición
nesta fortificación edificada con aparello de
grandes paramentos cara a metade do
século XIV, ao aproveitar a elevación e os
barrancos do emblemático recinto castrexo 

de Santiago de Vilariño no que asenta, posición dominante que lle
permitía controlar as principais vías de comunicación e o amplo
territorio da comarca.

RICARDO POLÍN

POEMA Á TORRE DA HOMENAXE 
Es coma unha chorima á lus do solpor.
Un manancial de aire fresco.
Herba verde salpicada de cuadrifolios afortunados.
Val que alberga camiños terracota.
Entrada de fortes portalóns cara a montaña do silenzo.
Remanso de xeitura natural e anestésica.
Calma dos soños doces que invitan a non durmir.
Es vida e aventura.
Mirada dos ollos da torre pétrea.
Petroglifo que decora unha pena aguda.
Castro de lendas.
Corazón de fortuna.
Es sangue clorofílica.
Licuada no éter da alma en esencia.
Latexar sen arritmia nin carencia.
Postal fermosa da terra idílica.
Es ar.
Es vento.
Auga que vive da súa pureza.
Es paixón que forxa no ferro dos latexos.
Paraíso verde de imposíbel beleza.
Es así e moito máis.
Meu queridiño pobo.
Meu berce. Miña terra.
Meu amor.
Meu Castroverde!!!    EDU CARREIRA

CONCELLO DE CASTROVERDE
Praza do Concello, nº 2
27120, Castroverde
https://concellodecastroverde.gal/
982 31 20 80 / 982 31 22 87

BOMBEIROS
Parque de Bombeiros. Avda. da Coruña, 240. Antigo
Cuartel de Garabolos. 27003. Lugo. 080 / 982297480.

CRUZ VERMELLA
Avenida de Madrid, s/n. 27002. Lugo. 982231613.

GARDA CIVIL: 982 31 20 02
GARDA CIVIL DE TRÁFICO: 062
URXENCIAS MÉDICAS: 061
EMERXENCIAS: 112

TAXIS
Cancela: 626 43 37 64
Juan Carlos Fernández: 679 42 85 91
Manuel Lago: 608 18 54 26
José García Sarceda (Taxi de 7 prazas adaptado a
minusválidos): 636 95 28 91

OUTRA INFORMACIÓN DE INTERESE

O programa das festas do Santiago
Apóstolo 2024 pode ser obxecto de
modificacións. Calquera novidade será
publicada nas nosas canles oficiais:

@todocastroverde
@festascastroverde

festascastroverde.gal

